
    KOLEJ ISLAM SAINS DAN TEKNOLOGI

     POLISI KESELAMATAN DAN KESIHATAN PEKERJAAN

Kolej Islam Sains Dan Teknologi dengan penuh komitmen dalam memastikan keselamatan, kesihatan dan keselesaan para pekerja, pelajar, kontraktor dan pelawat.

Dalam usaha mencapai piawaian keselamatan dan kesihatan pekerjaan yang terbaik, kami sepenuh hati dalam melaksanakan perkara-perkara berikut:

1-
Mencegah kemalangan, kecedaraan dan kerosakan harta benda

2-
Memenuhi syarat-syarat keperluan OSHA 1994 serta undang-undang lain yang berkaitan dalam melaksanakan operasi.

3-
Memastikan semua pekerja dan pihak-pihak berkaitan diberikan informasi dan latihan berkaitan dengan keselamatan dan kesihatan pekerjaan.

4-
Usaha secara berterusan untuk membentuk dan menggalakkan budaya kerja yang selamat dan sihat.

5-
Berinteraksi secara  aktif dengan agensi-agensi kerajaan dan pihak-pihak swasta.

Penglibatan secara aktif daripada semua kakitangan adalah penting untuk menjayakan pelaksanaan program keselamatan dan kesihatan pekerjaan.

.................................
(MUHAMAD ZAMLY ABDULLAH)



           

Presiden

Kolej Islam Sains Dan Teknologi


Bab 1            PROGRAM KESELAMATAN KIST

              1.1        Dasar Keselamatan dan Kesihatan Pekerjaan KIST

Kolej Islam Sains & Teknologi (KIST) bertekad dan beriltizam untuk

mewujudkan suasana kerja yang selamat dan sihat melalui budaya

kerja yang terancang dan disokong padu oleh setiap pekerja dan

pelajarnya.

1.1,1     Pelaksanaan

                 Bagi menjayakan dasar ini, KIST akan memastikan

                 langkah berikut dilaksanakan:

i.  Menjadikan pengurusan keselamatan dan kesihatan

      pekerjaan sebagai aspek yang penting dan integral

      di dalam pengurusan KIST.

ii.  Menyediakan sumber, system dan latihan yang 

      mencukupi untuk meningkatkan kesedaran dan

      kompetensi pekerja untuk bekerja dengan selamat.

iii.  Mengasas, menilai semula dan mempertingkatkan

      kecemerlangan semua dasar, system, program dan

      prosedur kerja selamat dan sihat dari semasa ke

      semasa bersesuaian dengan peruntukan Akta dan

      Peraturan serta piawaian berkaitan.

iv.  Memastikan segala prosedur dan perancangan dibuat

      untuk menangani keperluan kerja biasa dan luar biasa

      termasuk melaporkan setiap kemalangan pekerjaan

      yang berlaku.

v.  Membudayakan system kerja selamat dikalangan

      pekerja dan pelajar berteraskan kefahaman, kompetensi,

      tanggungjawab dan pengaturan kendiri.

                           1.1,2    Objektif

                                            Sehubungan dengan dasar tersebut KIST berharap:

i.  Semua pekerja akan mengamalkan tahap keselamatan

      dan kesihatan pekerjaan yang tinggi di dalam sebarang

      pekerjaan supaya dapat menjadi teladan kepada pelajar

      semoga pelajar dapat menghayati konsep keselamatan

      dan kesihatan pekerjaan yang baik serta menerimanya

      sebagai amalan biasa sebelum meninggalkan KIST.

ii.  Keselamatan dan kesihatan pekerjaan di dalam KIST

      adalah menjadi tanggungjawab setiap individu pekerja

      dan pelajar.

iii.  Setiap individu mempunyai tanggungjawab moral dan

                                                  legal terhadap dirinya sendiri dan orang sekitarnya.

iv.  Setiap orang bertanggungjawab mematuhi segala

      peraturan keselamatan yang telah diterima/diluluskan

      dan mengambil langkah-langkahyang sesuai supaya

      tindakannya tidak membahayakan orang lain.

              1.2       Pentadbiran

                          1.2,1     Timbalan Presiden Akademik dan Pengantarabangsaan,

                                       Pegawai Keselamatan/Pegawai Perlindungan Sinaran

                                       adalah menjadi wakil kepada Presiden di dalam melaksanakan

                                       dasar keselamatan KIST bersesuaian dengan tanggungjawab

                                       legal dari segi keselamatan, kesihatan dan kebajikan         

                                       kakitangan dan pelajar.

                          1.2,2     Ketua Jabatan adalah bertanggungjawab

                                       ke atas keadaan keselamatan di pejabat, makmal, kemudahan

                                       dan peralatan-peralatan dalam Jabatan masing-masing.

                          1.2,3     Pegawai lain yang bertanggungjawab ke atas keselamatan

                                       bangunan, kemudahan dan peralatan di dalam bangunan 

                                       adalah Pendaftar untuk Bangunan Pentadbiran, Pegawai Sains

                                       untuk makmal, Ketua Pustakawan untuk Perpustakaan,

                                       dan Pengurus Hal-Ehwal Pelajar/Pengurus

                                       Hal-Ehwal Akademik mewakili jabatan masing-masing.

              1.3       Jawatankuasa Keselamatan dan Kesihatan Pekerjaan

                          1.3,1     Peringkat Induk Kolej

                                            Jawatankuasa Keselamatan & Kesihatan Pekerjaan

                                            KIST berperanan memberi nasihat berkenaan hal

                                            keselamatan dan kesihatan pekerjaan di kolej dan

                                            mengawasi pelaksanaan dasar keselamatan kolej.

                                            Keahlian jawatankuasa induk ini adalah:

i.   CEO (Pengerusi)

ii.   Timb. Pengerusi

iii.   Pegawai Keselamatan & Kesihatan (Setiausaha I & II).
iv. Wakil Pengurusan

      ●   Wakil Jabatan Sains Teknologi & Bioperubatan

      ●   Wakil Jabatan Pembantu Perubatan

      ●   Wakil Jabatan Kejururawatan

      ●   Wakil Jabatan Farmasi

      ●   Wakil Jabatan Rehabilitasi Perubatan

      ●   Wakil Jabatan Pengimejan & Diagnostik

      ●   Wakil Jabatan Syariah

      ●   Wakil Jabatan Psikologi

      ●   Wakil Pengurusan

      ●   Wakil Hal-Ehwal Pelajar 

                          1.3,2    Peringkat Jabatan

                                            Jawatankuasa Keselamatan dan Kesihatan Pekerjaan adalah

                                            bertugas sebagai badan penasihat kepada Ketua Jabatan 

                                            dalam hal pengawasan keselamatan di jabatan dan

                                            pelaksanaan dasar keselamatan Kolej. JKKKP juga perlu 

                                            membantu JKKKP Pusat dalam melaksanakan fungsi-fungsi

                                            berkaitan keselamatan dan kesihatan serta kegiatan lain untuk

                                            menggalakkan dan mematuhi perjalanan kerja yang selamat

                                            dan sihat. Jawatankuasa ini dianggotai oleh:-

  i.   CEO – Pengerusi

  ii.   Timb. Pengerusi

 iii.  Pegawai Keselamatan & Kesihatan Pekerjaan – Setiausaha

 iv.  Ketua Jabatan
 v.   Wakil kakitangan teknikal/Makmal

                          1.3,3    Peringkat Kolej

                                            Jawatankuasa Keselamatan dan Kesihatan Pekerjaan Kolej

                                            bertanggungjawab dalam hal pengawasan keselamatan di kolej

                                            dan pelaksanaan dasar keselamatan Kolej. JKKKP Kolej juga

                                            perlu membantu JKKKP-Pusat dalam melaksanakan fungsi-

                                            fungsi berkaitan keselamatan, kesihatan dan kegiatan lain untuk

                                            menggalakkan dan memastikan pelajar berada dalam keadaan

                                            selamat dan sihat. Jawatankuasa ini dianggotai oleh:-

  i.    Eksekutif H.E.P - Pengerusi

  ii.   Eksekutif H.E.P – Setiausaha

                                            iii.   Wakil Pengurusan (Felo Penghuni)

                                            iv.   Wakil Pelajar 

              1.4      Fungsi Jawatankuasa Keselamatan dan Kesihatan Pekerjaan
       Fungsi JKKKP adalah sebagaimana yang dinyatakan dalam

       Peraturan-Peraturan Keselamatan dan Kesihatan Pekerjaan

       ( Jawatankuasa Keselamatan dan Kesihatan ) 1996.

       1.     Membantu dalam pembuatan kaedah keselamatan dan

               kesihatan dan sistem kerja selamat.

       2.     Mengkaji semula keberkesanan program keselamatan dan

               kesihatan.

       3.     Mengkaji semula dasar keselamatan dan kesihatan di tempat

               kerja dan membuat cadangan.

       4.     Menjalankan kajian tentang kemalangan, kemalangan nyaris,

               kejadian berbahaya, keracunan pekerjaan atau penyakit

               pekerjaan yang berlaku di tempat kerja.

       5.     Memeriksa tempat kerja secara berkala sekurang-kurangnya

               tiga bulan sekali.

       6.     Memeriksa tempat kerja selepas  apa-apa kemalangan,

               kemalangan nyaris, kejadian berbahaya, keracunan pekerjaan

               atau penyakit pekerjaan yang berlaku di tempat kerja.

       7.     Membincangkan laporan kemalangan.

       8.     Membuat cadangan pemulihan.

       9.     Menyimpan rekod berkaitan keselamatan dan kesihatan 

               pekerjaan.

       Setiap pegawai Kolej, kakitangan akademik, kakitangan

       sokongan dan pelajar, mempunyai tanggungjawab legal dan

       moral untuk mengambil tindakan-tindakan yang wajar bagi

       menjamin kesihatan dan keselamatan diri sendiri dan orang

       lain semasa bekerja.

                          1.5       Pegawai Insiden

Pegawai Insiden merupakan kakitangan KIST yang secara  umumnya
bertanggungjawab terhadap aktiviti keselamatan dan                               
kesihatan pekerjaan serta kecemasan di zon masing-masing.

Perlantikan pegawai insiden dibuat oleh Jawatankuasa

Keselamatan & Kesihatan Pekerjaan- Bahagian. Tempoh

perlantikan selama dua tahun. Setiap zon bangunan perlu ada

seorang pegawai insiden. Bilangannya boleh lebih dari seorang

bergantung kepada keluasan kawasan dan keperluan. Semua

kakitangan/penghuni perlu mengenali pegawai insiden di zon

masing-masing. Poster yang mengandungi maklumat mengenai

pegawai insiden diletakkan di zon yang berkaitan. Contoh poster

tersebut seperti dalam Lampiran 1.

        1,5.1   Tugas Am: 

                    i.    Mengemaskini senarai penghuni dan no. bilik di zon

                          masing-masing.

               ii.   Mengawasi semua kelengkapan pencegah dan 

         pemadam kebakaran supaya sentiasa boleh digunakan.

                          iii.   Membuat pemeriksaan peralatan keselamatan seperti

                                                        peti pertolongan cemas dan tanda arah keluar.

                          iv.   Mengenal pasti bilik dan menyemak pelan lantai di zon                                          

                                 masing-masing.

                          v.    Menyelaras keselamatan penghuni sewaktu berlaku

                                 insiden kemalangan, kebakaran atau kecemasan

                                 di zon masing-masing.

                       vi.   Melaporkan segala insiden kemalangan, kebakaran

                             atau kecemasan kepada JKKKP Jabatan/Pusat

                             Bahagian masing-masing.

                                       1,5.2   Tindakan Sekiranya Loceng Penggera Berbunyi Berterusan:

                                                  i.    Mengena pasti lampu yang menyala:

                                                        ●   MERAH- penggera (alarm): salah satu alat pengesan

                                                                                     kebakaran telah diaktifkan sama

                                                                                     ada pengesan asap, haba atau

                                                                                     alat pecah kaca (break glass).

                          ii.   Sekiranya lampu merah menyala:

                    ●   Pastikan kedudukan sebenar zon penggera

                         ersebut diaktifkan.

                    ●   Pergi ke lokasi tersebut dan sahkan kebakaran

                         berlaku.

                    ●   Telefon: 09-7787345

                                                        ●   Jabatan Bomba & Penyelamat yang terdekat (994).

                                ●   Ketua Jabatan/Bahagian masing-masing.

               1,5.3   Tindakan Sekiranya Berlaku Kebakaran :-

                          i.    Kenal pasti lokasi kebakaran.

                          ii.   Aktifkan loceng kecemasan kebakaran dengan 
                                memecahakan alat pecah kaca.         
                          iii.   Telefon :- ●  Jabatan Bomba & Penyelamat terdekat 






      (994)

                                                 ●   Ketua Jabatan/Bahagian masing-masing.

                          iv.  Maklumkan kepada semua penghuni supaya          
                                mengosongkan bangunan mengikut jalan yang selamat 


dan terdekat serta berkumpul di tempat yang telah 


dikenalpasti  (Tempat Berkumpul).
                          v.   Pastikan semua penghuni telah mengosongkan 



bangunan dengan membuat pemeriksaan  kesemua bilik.

                          vi.  Cuba padamkan kebakaran menggunakan alat pemadam

                    api yang sedia ada, sekiranya keadaan mengizinkan.

                                                  vii.  Pergi ke tempat berkumpul dan lakukan panggilan baris

                                                        untuk pastikan semua penghuni telah mengosongkan

                                                        bangunan.

                                                  viii. Maklumkan kepada Ketua Operasi Kebakaran bilangan         

                                                        penghuni di bawah pengawasannya.

1.6       Pasukan Memadam Kebakaran dan Menyelamat

  Pasukan memadam kebakaran dan penyelamat Bahagian keselamatan                         
  terdiri daripada beberapa unit yang mempunyai peranan tertentu.
        1,6.1   Unit Memadam Kebakaran:-

                   ●    Menyediakan peralatan memadam kebakaran.

                   ●    Memastikan peralatan memadam kebakaran berada 



         dalam keadaan baik.

                   ●    Memadamkan kebakaran di peringkat awal kebakaran

                         (bantu mula).

                   ●    Mengawal kebakaran jika kebakaran telah merebak.

                         Memandu arah pihak Bomba dan Penyelamat ke lokasi

                         Kebakaran dan pili bomba yang boleh digunakan.

                   ●    Membantu pihak Bomba dan Penyelamat memadam

                         kebakaran jika diperlukan. 

                                       1,6.2   Unit Menyelamat
                        i.    Menyelamat mangsa yang terperangkap.

                      ii.   Menenangkan mangsa yang terperangkap, terkejut atau
                            cemas.

                      iii.   Memandu arah mangsa melalui laluan selamat ke 


tempat berkumpul.

                      iv.  Memberi bantuan pertolongan cemas kepada mangsa.

                                       1,6.3   Unit Kawalan Umum

                          i.    Mengawal kawasan yang berlaku kebakaran.

                          ii.   Mencegah orang yang tidak berkenaan menghampiri dan 

                                memasuki tempat kebakaran.

                          iii.  Mencegah penghuni berpatah balik ke tempat kebakaran.

                                       1,6.4  Unit Lalulintas

                         i.    Mengawal lalulintas.

                         ii.   Mengosongkan tempat letak kenderaan di lokasi 



        kejadian.

                         iii.  Memandu arah pihak Bomba dan Penyelamat, Ambulan 



        dan lain-lain pasukan tindakan kecemasan ke lokasi 



        kejadian. 

Bab 2            KESELAMATAN UMUM DI TEMPAT KERJA
    2.1   Pejabat
            2,1.1  Pengenalan

                      Umumnya, seseorang bekerja selama 8 jam sehari di tempat

                        kerja. Ini merupakan satu jangka masa yang lama. Oleh itu,

                        keselamatan di tempat kerja perlu dititikberatkan oleh setiap

                        pekerja dan majikan. Oleh yang demikian beberapa peraturan

                        keselamatan umum perlu dipatuhi dan dijadikan amalan

                        berterusan.

            2,1.2  Peraturan Umum 

                        i.   Pastikan lorong laluan dalam dan luar pejabat tidak dihalang oleh 
        peralatan, perabut, dawai elektrik dan lain-lain. 
 

ii.    Pastikan semua peralatan pejabat berfungsi dengan baik.

                                Patuhi peraturan pengendalian dan penyelenggaraan peralatan

                                oleh pembekal. 

                        iii.     Gunakan penapis skrin komputer untuk mengurangkan dedahan

       sinar UV. 

            iv.    Bekerja pada jarak sekurang-kurangnya 50cm dari skrin komputer. 

                         v.    Pastikan laci kabinet ditutup dengan kemas selepas setiap kali

                                dibuka.              

                        vi.   . Berhati-hati semasa 
mengubah peralatan yang berat seperti

                                almari, meja, peralatan dan kotak supaya tidak mengalami 

                                kecederaan manual. Gunakan troli jika perlu. 


           vii.    Bersihkan tumpahan serta merta walaupun hanya air minuman. 

         viii.     Laporkan kerosakan perabut atau peralatan kepada bahagian 


             yang berkenaan. 

           ix.     Gunakan tangga untuk mengambil barangan dari rak yang tinggi. 

x.     Pastikan tiada halangan di pintu kecemasan.

                        xi.     Pastikan alat pemadam api mudah dicapai. 

xii.     Elakkan membawa barangan yang menghalang pandangan.

xiii. Kenalpasti kedudukan alat pecah kaca untuk mengaktifkan 

             penggera sekiranya berlaku kebakaran. 

xiv. Berehat sekejap untuk melegakan tekanan dan kepenatan.

    2.2   Makmal

            2.2.1   Pengenalan

                       Terdapat pelbagai jenis makmal di KIST seperti makmal kimia,

                       biologi,sinaran, fizik dan komputer. Setiap makmal mempunyai

                       peraturan khusus bergantung kepada penggunaan makmal.

                       Walaupun aspek keselamatan makmal khusus akan dibincangkan

                       dalam bab berasingan, beberapa peraturan keselamatan umum

                       perlu dipatuhi dan dijadikan amalan berterusan.

            2.2.2   Peraturan Umum

                       i.     Makmal merupakan kawasan larangan dan orang yang tidak 


berkenaan tidak dibenarkan masuk. 

                       ii.    Pakai baju makmal dan kasut bertutup semasa berada di dalam 

                             makmal. Baju makmal tidak dibenarkan dipakai di luar makmal.
                       iii.   Pakai cermin mata keselamatan kecuali di makmal-makmal 

                              tertentu. 

                       iv.   Makan, minum, merokok dan bersolek adalah dilarang di dalam 

                              makmal. 

                       v.    Sebarang operasi melibatkan mulut seperti mempipetkan larutan

    adalah dilarang. 

                       vi.   Jangan menghidu bahan kimia secara terus. 

                 vii.  Jangan gunakan makmal sebagai bilik rekreasi walaupun semasa

                        rehat                                                                                                                                                                                                                                        

                 viii. Jangan membuat bising semasa berada dalam makmal atau koridor.                               

                 ix.   Buang sisa amali ke dalam bekas yang disediakan, jangan buang 

                              ke dalam sinki. 

                       x.    Penduaan kunci makmal tidak dibenarkan. 

                       xi.   Kenalpasti kedudukan peralatan kecemasan seperti pintu   

                              kecemasan, pemadam api dan peti pertolongan cemas.

                       xii.  Kemas meja kerja setiap hari. 

                       xiii. Bersihkan tangan sebelum keluar dari makmal. 

                       xiv. Laporkan sebarang kejadian, insiden atau kemalangan dengan

        segera secara Iisan kepada pensyarah, pegawai sains atau 

        pembantu makmal.   

            2.2,3   Bekerja Luar Waktu Pejabat

                                            i.   Pensyarah, kakitangan makmal, pembantu penyelidik dan

                                                 pelajar boleh terus bekerja di bangunan masing-masing

                                                 sehingga pukul 5.00 petang (Sabtu-Khamis) pada hari 

                                                 bekerja (Khamis minggu kedua & keempat cuti).

                                            ii.  Pelajar perlu mendapat kebenaran Ketua Jabatan, Ketua

 Program atau Pengerusi Pusat dengan mengisi Borang

 Permohonan Kerja Amali Luar Waktu Pejabat.

                    iii. Bagi pelajar yang ingin menjalankan amali luar waktu

     pejabat perlu dilakukan sekurang-kurangnya bersama

     seorang rakan sekerja.

ii. Pensyarah dan kakitangan makmal boleh memasuki 

     bangunan pada hari Khamis (minggu pertama&ketiga),

     Jumaat dan cuti am selepas mendaftar diri di Pusat

     Kawalan Keselamatan.

iii. Semua pekerja dan pelajar perlu menggunakan pintu

     hadapan sahaja untuk keluar masuk selepas waktu

     pejabat kerana pintu masuk bangunan akan dikunci

     selepas pukul 7.00 mlm. (Sabtu-Khamis).

    2.3  Bengkel

            2.3,1    Pengenalan

                                        Terdapat pelbagai peralatan di bengkel seperti perkakasan

                                        tangan (hand tools), perkakasan  kuasa (power tools) dan

                                        alat kimpalan (sama ada gas atau elektrik) yang memerlukan

                                        langkah keselamatan khusus. Namun demikian terdapat 

                                        peraturan umum semasa bekerja di bengkel yang perlu

                                        dipatuhi dan dijadikan amalan berterusan.

            2.3,2    Peraturan Umum

                                        Setiap orang yang memasuki bengkel hendaklah melaporkan

                                        diri kepada penyelia bengkel terlebih dahulu sebelum 

                                        memulakan kerja menggunakan apa-apa jua jenis peralatan

                                        atau perkakasan.

i.     Bengkel merupakan kawasan larangan dan orang yang

        tidak berkenaan tidak dibenarkan masuk.

ii.     Pakai baju bengkel (coverall) dan kasut keselamatan

        dengan sempurna semasa berada di dalam bengkel.

iii.     Pakai cermin mata keselamatan yang bersesuaian bagi

        mengelakkan percikan, serpihan atau silauan. Jika anda

        memakai kaca mata, gunakan gogal untuk pelindung

        tambahan. 

iv.     Makan, minum, merokok dan bersolek adalah dilarang

        di dalam bengkel.

v.     Pastikan rambut yang panjang diikat ke belakang.

        Rambut panjang dan pakaian longgar merupakan suatu

        potensi hazad semasa menggunakan perkakasan kuasa

        dan perkakasan mesin.

vi.     Gunakan sarung tangan yang sesuai semasa melakukan

        kerja.

vii.     Gunakan perlindungan telinga atau pendengaran di-

        kawasan aras hingar yang tinggi.

viii. Gunakan apron keselamatan semasa melakukan kerja

         kimpalan.

ix.     Jika terdapat tanda-tanda bahaya mekanikal seperti

        pemanasan melampau atau bauan aneh dan kerap   

        sanding, berhenti kerja dan laporkan kepada penyelia

        bengkel.

x.     Kenal pasti lokasi peti pertolongan cemas.

xi.     Pastikan penghadang dan peranti keselamatan berfungsi

        sebelum menggunakan mesin tersebut.

xii.     Pastikan tahu cara memberhentikan mesin dalam

        keadaan kecemasan.

xiii. Jangan biarkan mesin beroperasi tanpa seliaan.

xiv. Pastikan mesin benar-benar berhenti dan dimatikan

         sebelum kerja penyelenggaran dilakukan.

xv. Periksa keadaan mata atau bilah alat sebelum

         memulakan operasi. Kerja-kerja menukar mata gergaji,

         penebuk, pelarik, kilir hendaklah dilakukan oleh pekerja

         bengkel yang terlatih. Sila hubungi penyelia bengkel

         jika perlu.

xvi. Hanya pekerja berkelayakan dibenarkan mengendalikan

         peralatan pengangkut seperti kren.

xvii. Jangan mengendali alat tanpa diberi latihan atau 

         panduan. Biasakan dengan manual operasi alat tersebut

         dahulu. Patuhi arahan keselamatan khusus seperti yang

         terkandung dalam manual ketika menggunakan setiap

         perkakas tangan, mesin kilir, pelarik,gerudi dan kimpalan.

xviii. Bersihkan kawasan kerja setelah semua kerja selesai

         dan sebelum meninggalkan bengkel.

Bab 3                KESELAMATAN KEBAKARAN
          3.1        Pengenalan
                            Kebakaran terjadi apabila terdapat tiga unsur penting iaitu haba, bahan

                            api dan oksigen, yang di kenali sebagai segi tiga kebakaran. 

                            Kebakaran berlaku disebabkan oleh kelalaian manusia, kerosakan

                            mekanikal, eletrikal ataupun kejadian semulajadi (kilat) yang 

                            menyatukan oksigen, bahan api dan haba. Ianya bersifat ”tindak balas

                            berantai” yang memerlukan kehadiran ketiga-tiga unsur. Oleh yang 

                            demikian pekerja yang menguruskan makmal perlu memahami 

                            perkara ini bagi mengelakkan atau mengurangkan kejadian kebakaran

                            daripada berlaku.

               3.2        Kelas Api

                            Api (kebakaran) boleh dikelaskan kepada 4 iaitu:-

                            3.2,1     Kelas A

                                         Api kelas A adalah kebakaran biasa yang melibatkan bahan

                                         pepejal boleh terbakar. Bahan pepejal yang dipanaskan pada

                                         suhu nyalaan akan membebaskan wap atau gas mudah 

                                         terbakar yang boleh mengakibatkan kebakaran apabila

                                         bercampur dengan oksigen.

                            3.2,2     Kelas B

                                         Api kelas B adalah kebakaran yang melibatkan cecair 

                                         hidrokarbon atau bahan mudah terbakar atau produk lain

                                         petroleum.

                            3.2,3     Kelas C

                                         Api kelas C adalah kebakaran yang melibatkan gas mudah

                                         terbakar. Gas tersebut apabila bercampur dengan oksigen

                                         hanya memerlukan percikan api sahaja untuk memulakan

                                         kebakaran. Biasanya kebakaran tersebut berlaku dengan

                                         sangat pantas dan kadangkala boleh mengakibatkan letupan.

                            3.2,4     Kelas D

                                         Api kelas D adalah kebakaran yang berpunca daripada bahan

                                         logam. Sekiranya logam bertindakbalas dengan oksigen dan

                                         terbakar, ia akan membakar dengan pantas dan membebaskan 






 bahang haba yang sangat panas. Logam ini biasanya terdiri 






 daripada unsur kumpulan l dan ll dalam Jadual Berkala.

               3.3       Agen Pemadam Kebakaran 
	                           Kelas Api
	Bahan Yang Terbakar
	Agen Pemadam Yang Sesuai

	A (pepejal)
	Kayu, kertas, tekstil,

sampah sarap
	Air, debu kering, air

secara semburan

	B (cecair)
	Petrol, gasoline, kerosen,

cat dan turpentine.
	Buih, debu kering, karbon

dioksida, air secara semburan

	C (gas)
	Metana, propane, butana

hydrogen, asetilena
	Debu kering, karbon

dioksida

	D (logam)
	Kalium, natrium, kalsium,

magnesium
	Grafit asbestos, abu soda,

pasir kering, debu kering


               3.4        Punca Kebakaran

                            Antara punca kebakaran adalah seperti berikut:-

i.     Pemasangan pendawaian elektrik yang salah.

ii.     Penggantian pendawaian fius yang salah.

iii.     Lintar pintas elektrik.

iv.     Penggunaan mesin terlalu lama hingga menyebabkan 

         kepanasan melampau.

v.     Percikan api elektrik.

vi.     Punca api seperti mancis, pemetik api, puntung rokok, ubat

         nyamuk dan lilin.

vii.     Pembakaran tidak terkawal seperti pembakaran sampah,

         api dapur dan bara api.

viii. Percikan api akibat geseran.

ix.     Tindakbalas bahan kimia.

x.      Petir.

xi.      Pembakaran yang disengajakan bagi tuntutan insurans, dendam,

         khianat atau lain-lain motif.            
              3.5        Langkah Mencegah Kebakaran
                           Langkah pencegahan kebakaran adalah seperti berikut:-

i.    Membuat perancangan kerja.

ii.    Mengurangkan penggunaan bahan yang mudah terbakar.

iii.    Menyimpan bahan yang mudah terbakar ditempat selamat

         yang telah dikhaskan.

iv.    Memastikan tiub bekalan gas sentiasa dalam keadaan baik.

v.    Memastikan semua peralatan elektrik dimatikan jika tidak

         digunakan.

vi.    Mendapatkan kebenaran pihak kolej untuk membuat sambungan

         wayar elektrik.

vii.    Jika berlaku kerosakan elektrik hendaklah segera diberitahu

         kepada pihak kolej.

viii.    Tidak membuang puntung rokok yang masih menyala didalam

         tong sampah.

ix.    Tidak membiarkan api masakan tanpa kawalan atau jagaan.

              3.6       Tindakan Jika Berlaku Kebakaran 
                           3.6,1    Kebakaran kecil

                                       i.      Padamkan kebakaran menggunakan alat pemadam

                                               api yang sesuai.

                                       ii.     Telefon Pusat Kawalan Kolej : 09-7787345

              iii.    Telefon Pejabat Kolej : 09-7787323

                           3.6,2    Kebakaran peringkat mencemaskan.

                                       i.      Bertenang untuk mengelak membuat tindakan yang salah.

                                       ii.     Telefon Pusat Kawalan Kolej : 09-7787345

              iii.    Telefon Bomba 999 atau 09-7788444

        iv.     Aktifkan loceng kebakaran.      

                                       v.     Ikuti prosedur pengosongan bangunan.

                           3.6,3    Prosedur Pengosongan Bangunan

                                       i.        Hentikan semua kerja serta merta.

                                       ii.       Matikan semua kuasa elektrik.

                                       iii.      Hentikan semua mesin.

        iv.      Tutup gas dan semua bahan yang mudah terbakar

                                                dari terdedah.

                                       v.       Tutup semua tingkap dan pintu.                                                                                                                                                         

   vi.      Keluar melalui laluan selamat. Jika pintu rintangan api

             panas, biarkan ia tertutup dan gunakan laluan lain.

   vii.     Jangan gunakan lif.

                                       viii.    Jangan berlari.

                                       ix.      Jangan tolak menolak antara satu sama lain.

                                       x.       Jangan sengaja buat bising.

                                       xi.      Jangan cemas dan kelam kabut.

                                       xii.     Jangan bersembunyi atau berlindung di dalam tandas,

                                                stor atau bilik rehat.

                                       xiii.    Jangan patah balik untuk mengambil barang yang

                                                 tertinggal.

                                       xiv.    Berkumpul di tempat yang selamat seperti yang telah

                                                ditetapkan.

                                       xv.     Bekerjasama dan ikut arahan pegawai insiden atau

                                                pengawal keselamatan.

3.7 Tindakan Jika Terperangkap Dalam Asap
Dalam sesuatu kebakaran, asap bergerak mendahului api. Asap

merupakan ancaman kerana panas, menyesakkan pernafasan,

beracun dan menghalang pandangan untuk menyelamatkan diri.

Sebagai panduan menyelamatkan diri dari asap kebakaran, perkara

berikut perlu dipatuhi :

i.  Bergerak keluar ke tempat selamat dengan merendahkan diri

        seperti merangkak sambil bernafas pendek-pendek melalui hidung.

ii.     Jika boleh, tutup hidung dengan tuala atau kain basah.

ii.  Gunakan belakang tapak tangan untuk meraba jalan menyusur

        dinding hingga bertemu pintu keluar.

              3.8       Tindakan Jika Terperangkap Dalam Bangunan Terbakar 
        Jika terperangkap dalam bangunan yang terbakar perkara berikut

        hendaklah dipatuhi :

i.     Tutup semua pintu di antara anda dengan api untuk menghalang

        api merebak dengan cepat.

ii.     Sumbat semua celah pintu dan lubang angin dengan kain atau

        sebagainya bagi mengurangkan asap dan bahang.

iii.     Pergi ke tingkap untuk meminta bantuan dengan mengibarkan

        kain yang berwarna cerah atau lampu picit.

iv.     Jangan terjun dari tingkap, tunggu Pasukan Bomba dan

        Penyelamat tiba.

Bab 4                PERTOLONGAN CEMAS DI TEMPAT KERJA
              4.1       Pengenalan

                     Pertolongan cemas adalah bantuan pertama atau rawatan awal yang

                           diberi kapada mangsa yang tercedera sebelum mendapat rawatan 

                           yang sepatutnya. Objektif pertolongan cemas adalah untuk 

                           menyelamatkan nyawa, mengelakkan kecederaan atau keadaan

                           bertambah teruk dan mengurangkan kesakitan. Seseorang ahli 

                           Pertolongan Cemas perlu mempunyai pengetahuan pertolongan 

                           cemas, berfikiran waras, tenang dan bertanggungjawab sehingga

                           pesakit mendapat rawatan pegawai perubatan.

              4.2       Peti Pertolongan Cemas

                          Setiap tempat kerja perlu mempunyai peti pertolongan cemas yang

                          mengandungi peralatan yang boleh digunakan semasa memberi

                          pertolongan cemas.

                          4.2,1   Kandungan Dalam Peti Pertolongan Cemas*

                                     i.     Pembalut saiz kecil yang tersteril (Sterilised Dressing

                                            small size).

                                     ii.    Pembalut saiz sederhana yang tersteril (Sterilised

                                            Dressing medium size).

                                     iii.    Pembalut saiz besar yang tersteril (Sterilised Dressing

                                            large size). 

                                     iv.   Pembalut luka bertekanan no. 15 (Wound Dressing

                                            large size).

                                     v.    Anduh tiga segi (Triangular Bandage).

                                     vi.   Pembalut gulung 1 in. (Roller Bandages 1 in.).

                                     vii.   Pembalut gulung 2 in. (Roller Bandages 2 in.).

                                     viii.  Pembalut berpelekat (Plaster).

                                     ix.   Kapas yang disteril ½ oz. (Sterilise Cotton Wool ½ oz.)

                                     x.    Splin (Splint).

                                     xi.   Cecair pencuci mata.

                                     xii.   Pad mata tersteril.

                                     xiii.  Cecair pencuci luka.

                                     xiv.  Pembalut getah atau pembalut bertekanan (Rubber or

                                            pressure bandages).  

                                     xv.  Gunting.

                                     xvi.  Pembalut kain krep bergulung (Crepe Bandage).

                                     xvii. Pelekat pembedahan (Surgical tape).

                                     xviii.Sarung tangan getah.

                                     xix.  Pelitup muka Cardio Pulmunory Resuscitation (CPR).

                                     * Nota : Mengikut Buku Panduan Jabatan Keselamatan & Kesihatan Pekerjaan

                                                           Malaysia, Kementerian Sumber & Tenaga Manusia Malaysia 1996.  

                          4.2,2   Penjagaan dan Penyelenggaraan Peti Pertolongan Cemas

                                     i.     Pastikan kandungan peti pertolongan cemas dalam 

                                            keadaan baik, lengkap dan boleh digunakan.

                                     ii.    Labelkan peti pertolongan cemas dengan terang dan

                                            simpan di tempat yang bersih, kering dan mudah dicapai.

              4.3       Kecederaan Di Tempat Kerja

                          4.3,1   Pengsan

                                     Pengsan ialah keadaan seseorang yang rebah dan tidak

                                     sedarkan diri. Orang yang pengsan akan sedar semula apabila

                                     darah mengalir kembali ke kepala.

                                     Tanda orang yang hampir pengsan adalah:

                                     ●     Pucat.

                                     ●     Pening dan lemah badan.

                                     ●     Kulit sejuk dan lembab.

                                     ●     Nadi menjadi lemah, cepat dan tidak sama denyutannya.

                                     ●     Pernafasan lemah dan perlahan.

                                     Rawatan bagi orang yang pengsan:

                                     ●     Minta orang ramai yang mengerumuni mangsa supaya

                                             berundur.

                                     ●     Jika cukup ruang, baringkan mangsa. Jika tidak, tundukkan

                                             kepala mangsa di antara kedua lututnya.

                                     ●     Longgarkan pakaian terutama di bahagian leher, dada dan

                                             pinggang.

                                     ●     Apabila mangsa mulai sedar, terus tundukkan kepalanya

                                             ke bawah hingga mangsa pulih.

                                     ●     Hantar mangsa ke klinik atau hospital untuk rawatan lanjut.

                          4.3,2   Luka 

                                     Luka ialah kecederaan yang memecahkan kulit atau tisu lain

                                     dan menyebabkan darah mengalir keluar dari tubuh dan

                                     memungkinkan pencemaran dalam (kotoran,bakteria).

                                     i.   Luka Dengan Darah Sedikit

                                          ●      Darah akan keluar dari tempat yang luka dan biasanya

                                                  akan berhenti dengan sendirinya. Luka ini senang 

                                                  dikawal dengan menekan di tempat yang luka (local 

                                                  pressure) selama 4 minit.

                                          ●      Beri kata-kata semangat sambil menekan tempat luka.

                                          ●      Bawa mangsa ke tempat yang selesa.

                                          ●      Sekiranya luka itu kotor, cuci dahulu dengan air dan

                                                  balut dengan kemas.

                                          ●      Tinggikan bahagian yang luka.

                                     ii.  Luka dengan darah yang banyak

                                          ●      Jika terdapat sebarang kekotoran buangkan dengan

                                                  cermat.

                                          ●      Tekan dengan jari selama 5 – 15 minit.

                                          ●      Baringkan pesakit di tempat selesa, dengan bahagian

                                                  kepala direndahkan.

                                          ●      Tinggikan bahagian luka.

                                          ●      Cuci dan balut dengan kemas.

                                          ●      Sekiranya kekotoran atau sampah tidak boleh dibuang,

                                                   balutkan luka dengan kemas.

                                          ●      Hantar mangsa ke klinik atau hospital untuk rawatan

                                                  lanjut.

                          4.3,3   Terkena Renjatan Elektrik

                                     Renjatan elektrik amat berbahaya. Arus elektrik boleh mengalir

                                     menerusi bahan pengalir termasuk air tetapi tidak boleh

                                     mengalir melalui bahan penebat seperti kayu dan plastic.

                                     i.   Tindakan jika mangsa masih terlekat pada punca arus elektrik

                                          ●      Menjerit minta tolong.

                                          ●      Matikan suis.

                                          ●      Jangan menarik mangsa dengan tangan anda.

                                          ●      Jauhkan mangsa dari punca arus elektrik dengan

                                                  menggunakan batang kayu atau plastic.

                                          ●      Periksa pernafasan dan denyutan nadinya, jika tiada,

                                                  mulakan tekanan dada dan pernafasan mulut ke

                                                  mulut (CPR) dengan serta-merta.

                                          ●      Hantar mangsa ke klinik atau hospital untuk rawatan

                                                  lanjut.

      ii.  Tindakan jika mangsa tidak terlekat pada punca arus elektrik.

                                          ●      Menjerit minta tolong.

                                          ●      Matikan suis.

                                          ●      Baringkan mangsa dan tinggikan kakinya, ini akan 

                                                  mengelakkan kejutan.

                                          ●      Periksa pernafasan dan denyutan nadinya, jika tiada,

                                                  mulakan tekanan dada dan pernafasan mulut ke mulut

                                                  (CPR) dengan serta-merta.

                                          ●      Hantar mangsa ke klinik atau hospital untuk rawatan 

                                                  lanjut.

                          4.3,4   Terbakar Dan Melecur

                                     Terbakar dan melecur boleh berpunca dari api, elektrik dan

                                      bahan kimi a yang mengkakis  seperti asid dan alkali kuat.

                                      Melecur juga boleh berpunca dari air atau minyak panas.

                                     i.   Terbakar oleh api.

                                          ●      Jika pakaian mangsa itu terbakar, padamkan dahulu

                                                  api tersebut.

                                          ●      Jangan keluarkan kepingan pakaian yang melekat

                                                  di bahagian badan yang terbakar.

                                          ●      Jangan pecahkan lepuh (blister) yang ada.

                                          ●      Jangan sapu bahan berminyak di tempat terbakar 

                                                  kerana sukar dicuci kemudiannya.

                                          ●      Alirkan air di tempat yang terbakar selama beberapa 

                                                  minit.

                                          ●      Beri ubat penahan sakit untuk mengurangkan kesakitan

                                                  mangsa.

                                          ●      Tutup bahagian badan yang terbakar dengan kain yang

                                                  bersih.

                                          ●      Beri sokongan emosi dan minuman manis seperti glukos

                                                  untuk mengelakkan kejutan kepada mangsa.

                                          ●      Jangan beri minuman panas kepada mangsa untuk 

                                                  mengelakkan daripada berpeluh.

                                          ●      Hantar mangsa ke klinik atau hospital untuk rawatan 

                                                  lanjut.

                                     ii.   Lecuran oleh bahan kimia.

                                          ●      Alirkan air yang banyak selama 5 minit di bahagian

                                                  badan mangsa yang terbakar untuk mengelakkan dari

                                                  kerosakan lanjut pada tisu.

                                          ●      Gunting atau tanggalkan pakaian yang terjerap bahan

                                                  kimia. Berhati-hati supaya penyelamat dan mangsa

                                                  tidak terkena bahan kimia.

                                          ●      Cuci bahagian badan yang terbakar dengan bahan

                                                  penawar atau peneutral:

                                                  a.     Jika asid  –  guna losyen natrium bikarbonat

                                                                              berkepekatan 5 %.

                                                  b.     Jika alkali – guna asid sitrik cair atau cuka makan.

                                          ●      Hantar mangsa ke klinik atau hospital untuk rawatan

                                                  lanjut.

                                     iii.  Lecuran mata oleh bahan kimia. 

                                          ●      Letakkan kepala mangsa dalam kedudukan sisi dengan

                                                  mata yang tidak terlecur di bahagian atas.

                                          ●      Sokong kepala mangsa dengan satu tangan. Buka

                                                  kelopak mata mangsa yang melecur dengan dua jari.

                                          ●      Alirkan air bersih ke dalam mata yang melecur dengan 

                                                  banyak selama 10 minit.

                                          ●      Balut mata mangsa dengan pad mata tersteril.

                                          ●      Hantar mangsa ke klinik atau hospital untuk rawatan

                                                  lanjut.

Bab 5                KESELAMATAN ELEKTRIK           

               5.1      Pengenalan

                          Secara umum, arus elektrik merupakan pengaliran elektron di dalam

                          dawai pengalir. Daya yang menggerakkan elektron dinamakan daya

                          gerak elektrik atau voltan dan diukur dalam unit volt (V). Kadar aliran

                          electron dinamakan arus diukur dalam unit ampere (A).

                          Semua alat elektrik adalah selamat digunakan jika segala peraturan

                          penggunaannya diikuti sepenuhnya. Kerja yang selamat memerlukan

                          pendekatan yang teliti dan berhati-hati kepada setiap langkah yang

                          diambil. Kecuaian boleh membahayakan diri dan orang lain serta

                          menyebabkan kerosakan kepada peralatan dan bangunan. Oleh yang

                          demikian, adalah penting supaya anda mempelajari dan mengamalkan

                          prinsip keselamatan sebelum memasuki makmal.

               5.2      Hazad Elektrik 

                          Hazad wujud sama ada daripada elektrik yang dinamik (pengaliran

                          elektron) ataupun daripada elektrik yang statik (perpindahan elektron).

                          Hazad yang wujud dalam elektrik yang dinamik ialah:

                          ●      Maut

                          ●      Renjatan

                          ●      Lecuran

                          ●      Kebakaran hartabenda

                          ●      Letupan dan kilat
                          Sementara hazad elektrostatik ialah:

                          ●      Maut

                          ●      Letupan

                          ●      Kebakaran

                          Dedahan terhadap hazad di atas memungkinkan seseorang mengalami

                          kecederaan seperti berikut:

                          ●      Lecuran – Dalaman atau luaran (bergantung sama ada arus

                                                   mengalir melalui tubuh atau luaran menyebabkan

                                                   lecuran darjah pertama, kedua atau ketiga)

                          ●      Kebakaran kulit

                          ●      Kecutan otot

                          ●      Kcederaan dalaman

                          ●      Kehilangan anggota

                          ●      Luka

                          ●      Buta

              5.3       Peraturan Pendawaian Palam

                          Pada umumnya punca kuasa dalam pejabat, makmal dan bengkel

                          adalah 240 V dan disalurkan melalui palam 3 pin; satu pin dibumikan

                          untuk keselamatan dan dua lagi untuk membawa kuasa. Pendawaian

                          pin mengikut kod warna antarabangsa adalah:-                                 
	     Sambungan
	    Piawaian Antarabangsa

	        Hidup

         Bumi

       Neutral
	              Coklat

     Hijau/Hijau-Kuning

               Biru


              5.4       Peraturan Bekerja

                          Sebelum memulakan sesuatu tugas , fahami akan segala arahan dan

                          tindakan. Jika ragu-ragu, minta penerangan dan nasihat kakitangan

                          yang berkenaan terlebih dahulu.

                          i.      Baca buku panduan penggunaan alat terlebih dahulu sebelum

                                  menggunakan sesuatu peralatan. Rancang setiap kerja. Fikir

                                  apakah yang mungkin gagal dan tentukan factor yang 

                                  memungkinkan ia berlaku.

                          ii.     Pastikan lokasi suis utama bekalan elektrik.

                          iii.    Pastikan tempat kerja kering.

                          iv.    Tentukan peralatan yang akan digunakan berada dalam keadaan

                                  selamat dan berfungsi.

                          v.     Jangan bekerja dengan tangan yang basah atau berdiri di atas

                                  lantai yang lembab apabila menggunakan peralatan elektrik.

                          vi.    Matikan suis sumber kuasa dan tanggalkan palam sebelum 

                                  membuat sambungan atau sebarang perubahan pada litar atau

                                  peralatan.

                          vii.   Semua sambungan wayar hendaklah dibuat dengan betul 

                                  menggunakan wayar berpenebat dan mempunyai kelas arus

                                  yang mencukupi.

                          viii.   Sebarang kerosakan pada penebatan wayar hendaklah dilaporkan

                                  dengan segera kepada kakitangan yang berkaitan.

                          ix.    Jangan menanggal atau memindahkan pelindung keselamatan

                                  daripada alat elektrik.

                          x.     Jangan melebihi beban pada punca kuasa dengan menggunakan

                                  lebih dari satu alat pada satu punca kuasa.

                          xi.    Tentukan supaya semua peralatan elektrik yang berkenaan

                                  menggunakan palam tiga pin.

                          xii.    Apabila berlaku peleburan fius pada sesuatu alat, asingkan

                                  peralatan dan maklumkan segera kepada kakitangan makmal

                                  atau bengkel.

                          xiii.   Jangan sentuh mana-mana punca voltan secara terus. Gunakan

                                  pen penguji.

Bab 6                       KESELAMATAN KIMIA
           6.1       Pengenalan
                          Bahan kimia merupakan bahan yang selamat digunakan jika

                          dikendalikan mengikut peraturan yang betul. Umumnya, masyarakat

                          menganggap bahan kimia sebagai suatu bahan yang berbahaya dan

                          ditakuti.Ini disebabkan kurangnya kefahaman tentang pengendalian

                          bahan kimia. Lebih malang lagi ada juga pelajar mahupun pekerja yang

                          cukup berani menggunakan dan mengendalikan bahan kimia secara

                          melulu tanpa mengendahkan bahaya yang akan timbul. Sikap sebegini

                          bukan hanya menjadi punca segala masalah atau kecelakaan kepada

                          diri sendiri tetapi juga pelajar ataupun pekerja lain.

              6.2       Pengkelasan Bahan Kimia
                          Penglelasan bahan kimia bercorak umum berdasarkan bahaya fizik

                          dan aktiviti bahan kimia tersebut. Ini bertujuan supaya langkah 

                          keselamatan yang wajar dapat diambil semasa pengendalian bahan

                          kimia bagi meminimumkan risiko kecelakaan yang mungkin timbul.

                          Pengendalian bahan kimia merujuk kepada penerimaan, penghantaran,

                          pensetoran, penggunaan atau pelupusan sisa.

                          6.2,1    Kelas 1 – Bahan Peledak.

                                      Bahan ini adalah amat berbahaya dan harus dikendalikan

                                      dengan berhati-hati. Pensetorannya mestilah di tempat yang

                                      terpisah dari bahan-bahan yang lain dan persekitarannya

                                      mestilah dapat dikawal terutama sekali haba.

                          6.2,2    Kelas 2 – Gas

                                      Gas yang ada dalam makmal terisi di dalam selinder besi waja

                                      pada tekanan yang tinggi. Terdapat juga gas yang berbentuk

                                      cecair pada suhu yang rendah seperti nitrogen. Bagi tujuan

                                      setoran dan penggunaan, gas dibahagikan kepada tiga subkelas

                                      iaitu:

                                      i.    Gas mudah terbakar

                                      ii.    Gas tidak terbakar

                                      iii.   Gas beracun

                                      Gas termampat mestilah disimpan dalam setor yang mempunyai

                                      laluan udara yang bebas dan terpisah dari bahan-bahan atau 

                                      gas lain yang boleh bertindak-balas. Misalnya campuran udara

                                      dengan asetilena  pada kadar 2-80% boleh menghasilkan 

                                      letupan.

                          6.2,3    Kelas 3 – Cecair Mudah Terbakar.

                                      Cecair di dalam kelas ini  mampu menghasilkan wap yang

                                      mudah terbakar pada suhu di bawah 61°C (142°F). 

                                      Bagaimanapun, terdapat juga cecair yang mudah terbakar

                                      yang dimasukkan di dalam kelas yang lain kerana mempunyai

                                      sifat keracunan dan kakisan. Cecair di dalam kelas 3 ini

                                      disubkelaskan lagi berdasarkan aras suhu mudah terbakar

                                      supaya pengendalian dan pensetoran dapat dilakukan dengan 

                                      lebih teliti lagi. Subkelas itu ialah: 

                                      i.    Cecair dengan takat kilat kurang dari 18°C (64°F)

                                      ii.   Cecair dengan takat kilat di antara 18°C ke 23°C (64°F –

                                            73°F)

                                      iii.  Cecair dengan takat kilat di antara 23°C ke 61°C (73°F – 

                                            142°F)

                          6.2,4    Kelas 4 – Pepejal Mudah Terbakar.

                                      Bahan di dalam kelas ini termasuklah sebatian yang sudah 

                                      dikenalpasti pada zahirnya kelihatan tidak berbahaya tetapi jika

                                      tersalah pengendalian, akan menjadi amat berbahaya. Subkelas

                                      yang digunakan ialah: 

                                      i.    Pepejal mudah terbakar. Bahan dalam kelas inin mudah 

                                            terbakar dan boleh disebabkan oleh punca luar seperti

                                            bunga api atau api. Contoh pepejal mudah terbakar ialah

                                            kapas, sulfur dan bahan getah.

                                      ii.   Pepejal berkemungkinan terbakar secara spontan. Bahan

                                            ini akan terbakar secara spontan apabila terdedah kepada

                                            haba, air atau udara lembab. Kebakaran bahan ini boleh

                                            menghasilkan gas toksik. Contoh pepejal dari subkelas ini

                                            adalah arang, plastik dan ferik oksida.

                                      iii.   Pepejal berbahaya apabila basah. Bahan di dalam subkelas

                                            ini mengeluarkan gas yang bukan sahaja mudah terbakar

                                            tetapi juga bersifat toksik apabila terkena air. Contoh bahan

                                            kelas ini ialah kalsium karbida, serbuk-serbuk terbitan

                                            aluminium dan kalsium, litium, sebatian berasaskan 

                                            magnesium, sebatian berasaskan kalium, rubidium, natrium

                                            dan zink.

                          6.2,5    Kelas 5 – Bahan Pengoksida Dan Peroksida Organik.

                                      Kelas ini terbahagi kepada dua subkelas iaitu:

                                      i.    Agen Pengoksidaan.

                                            Bahan ini mengeluarkan oksigen di dalam kebakaran dan

                                            menyebabkan kesukaran dalam pengawalan api kebakaran.

                                            Sebahagian daripada bahan di dalam kelas ini sensitif 

                                            kepada hentaman, geseran atau kenaikan haba. Terdapat

                                            juga bahan  yang bertindak-balas dengan udara lembab.

                                            Percampuran bahan ini dengan bahan organik yang mudah 

                                            terbakar akan menghasilkan campuran yang mudah 

                                            dinyalakan dan membakar beserta dengan ledakan. Tindak-

                                            balas tidak terkawal juga berlaku di antara kebanyakan

                                            agen pengoksidaan dengan asid kuat yang akan 

                                            menghasilkan gas beracun. Contoh bahan ini ialah baja 

                                            ammonium nitrat, klorat, kalsium dan kalium permanganate.

                                      ii.   Peroksida Organik.

                                            Selain sebagai agen pengoksida, bahan ini juga boleh 

                                            mengurai menghasilkan oksigen dan ledakan. 

                                            Kebanyakkannya akan terbakar dengan pantas dan sensitif

                                            kepada haba, hentaman dan geseran. Bagi mengurangkan 

                                            bahaya, bahan ini selalunya dikendalikan di dalam bentuk

                                            pes yang dibasahi dengan air atau pepejal lengai. Dalam

                                            keadaan begini pun ia masih boleh bertindak-balas di luar

                                            kawalan dengan kehadiran surihan bahan asing seperti

                                            asid, oksida logam atau amina. Penguraian bahan yang 

                                            mungkin disebabkan oleh kenaikan haba akan membawa

                                            kepada letupan dan pengeluaran gas toksik atau gas 

                                            mudah terbakar.

                          6.2,6    Kelas 6 – Bahan Beracun Atau Berjangkit.

                                      Kelas ini dibahagikan kepada dua subkelas iaitu:

                                      i.    Bahan beracun. Pada umumnya bahan di dalam kelas ini

                                            akan menyebabkan kemudaratan atau mungkin kematian

                                            jika termakan, terhidu atau terserap melalui sentuhan 

                                            dengan kulit. Contohnya, ialah racun makhluk perosak dan

                                            racun rumpai.

                                      ii.   Bahan berjangkit. Bahan di dalam subkelas ini termasuklah

                                            mikro organisme atau toksinnya yang telah dibuktikan

                                            menyebabkan penyakit kepada haiwan dan manusia.

                          6.2,7    Kelas 7 – Bahan Radiioaktif.

                                      Bahan kimia kelas 7 merujuk kepada bahan radioaktif. Sila

                                      rujuk Bab 8: Keselamatan Sinaran Mengion.

                          6.2,8    Kelas 8 – Bahan Mengkakis.

                                      Bahan di dalam kelas ini boleh mencederakan tisu dan 

                                      kerosakan bahan lain. Kebanyakan bahan ini menghasilkan

                                      wap berbau busuk, beracun, berbahaya dan mudah terbakar.

                                      Tindak balas bahan ini dengan air menghasilkan gas dan

                                      haba yang boleh meningkatkan kakisan.

                          6.2,9    Kelas 9 – Bahan Berbahaya Lain.

                                      Bahan di dalam kelas ini adalah bahan yang tidak dapat

                                      dikelaskan di dalam mana-mana kumpulan di atas, termasuklah

                                      aerosol, asbestos atau bahan pencemaran yang lain.

              6.3       Dedahan atau Kemasukan Bahan Kimia 

                          Seseorang yang bekerja dengan bahan kimia berbahaya boleh 

                          terdedah kepada bahan kimia secara luaran dan dalaman.

                          6.3,1    Dedahan Atau Kemasukan Melalui Mulut.

                                      Kejadian ini timbul akibat dari kelalaian seorang yang tidak

                                      mematuhi peraturan, seperti meminum dari bikar yang tercemar,

                                      tidak membasuh tangan semasa keluar dari makmal, makan di

                                      dalam makmal, menghisap rokok atau bersolek semasa 

                                      pengendalian bahan beracun.

                          6.3,2    Dedahan Melalui Pernafasan.

                                      Bahan yang boleh meruap dan wujud pada kepekatan beracun

                                      mestilah diawasi supaya tidak masuk ke dalam badan melalui

                                      pernafasan. Pelarut dan gas yang digunakan atau dihasilkan

                                      dalam tindak balas yang sedemikian perlulah dilakukan di dalam

                                      almari wasap.

                                      Hidrokarbon berklorin seperti kloroform dan karbon tetraklorida

                                      tidak mudah terbakar, tetapi mempunyai kesan keracunan kronik

                                      ke atas hati dan buah pinggang. Karbon disulfide pula bukan 

                                      sahaja mempunyai kesan keracunan kronik tetapi juga 

                                      berkeupayaan membakar dengan mudah dan meletup. 

                                      Gas-gas seperti hydrogen sulfida dan sulfur dioksida adalah gas

                                      yang berbau busuk dan mudarat pada kepekatan tinggi.

                                      Penggunaan gas, wap atau wasap perlulah berhati-hati dan

                                      mengikut peraturan yang ditetapkan.

                                      Penggunaan bilik wasap dan topeng pernafasan diperlukan 

                                      apabila mengendalikan bahan meruap atau gas beracun.

                          6.3,3    Dedahan Melalui Kulit, Mata dan Dermatitis.

                                      Pelarut larut lemak seperti aniline boleh menyerap ke dalam

                                      badan melalui kulit. Tumpahan aniline ke atas kulit perlulah

                                      dibasuh dengan segera. Sebarang pakaian yang terkena anilin

                                      perlu ditanggalkan. Pengendalian bahan itu memerlukan

                                      pemakaian sarung tangan. Pelarut yang boleh melarut  lemak

                                      boleh menyebabkan kulit menjadi kering dan merekah.

                                      Pengendalian asid pekat, alkali pekat dan amonia memerlukan

                                      pemakaian kaca mata keselamatan untuk mengelakkan 

                                      daripada percikan ke dalam mata. Selain daripada bahan yang

                                      diketahui dan dianggap sebagai pengkakis, pemerhatian dan

                                      langkah yang sama perlu diambil dalam pengendalian bahan

                                      seperti asid asetik glacial, asid kloroasetik, asid klorosulfonik,

                                      sulfonik klorida, fosforus klorida dan tionil klorida. Hidrogen

                                      florida (HF) lebih mudarat lagi memerlukan perhatian yang

                                      khas semasa pengendaliannya. Kecederaan secara kimia boleh

                                      dirawat iaitu dicuci dengan air sebanyak mungkin.

6.4 Penerimaan dan Penyimpanan Bahan Kimia
Bahan kimia perlu dikenalpasti sewaktu penerimaan dan disetor

mengikut kesesuaian tertentu bagi mengelak sebarang tindak balas

yang tidak dikehendaki serta untuk mengurangkan risiko kemalangan

bahan kimia. Oleh yang demikian beberapa peraturan keselamatan

umum perlu dipatuhi dan dijadikan amalan berterusan.

6.4,1    Penerimaan Bahan Kimia

            i.      Elak pembelian bahan kimia yang tidak diperlukan ataupun

                    kuantiti yang berlebihan.

            ii.     Pastikan bahan kimia diterima bersama Risalah 

                    Keselamatan Bahan Kimia (MSDS).

            iii.    Terima hanya bahan kimia yang tersimpan dalam bekas

                    yang baik dan berlabel.

            iv.    Daftarkan maklumat tarikh diterima dan juga tarikh luput

                    (bagi sesetengah bahan kimia) dalam maklumat inventori.

            v.     Maklumat berikut perlu ada pada daftar inventori.

                    ●      Nama bahan kimia

                    ●      Tarikh dikilang dan tarikh diterima

                    ●      Sifat bahan kimia seperti mudah terbakar, pengkakis

                            dan sebagainya.

                    ●      Maklumat keselamatan tambahan seperti perlu

                            dikendalikan dalam bilik wasap ataupun perlu 

                            menggunakan alat perlindungan peribadi.

                         6.4,2    Bilik Pensetoran Bahan Kimia

                                     i.      Bilik setor untuk penyimpanan bahan kimia perlu 

                                             mempunyai sistem pengudaran yang baik.

                                     ii.     Ruang khas untuk kelas bahan kimia tertentu.

                                     iii.    Bilik setor kimia perlu diperiksa secara berkala untuk

                                             mempastikan tiada sebarang kebocoran ataupun tumpahan.

                                     iv.    Bilik setor bahan kimia mestilah ditempatkan di lokasi yang

                                             mudah didekati oleh kenderaan, sama ada untuk tujuan

                                             penghantaran ataupun kecemasan.

                                     v.     Bilik setor bahan kimia mestilah dilengkapkan dengan alat

                                             pemadam api yang bersesuaian, alat pelindungan peribadi

                                             dan sistem komunikasi tertentu yang boleh digunakan

                                             semasa kecemasan.

                                     vi.    Bilik setor mestilah berdekatan dengan makmal untuk

                                             mengurangkan risiko kemalangan semasa pengagihan

                                             bahan kimia.

                                     vii.   Tahap keselamatan bilik setor, seperti pendawaian elektrik,

                                             sistem pengudaraan dan lain-lain perlu diperiksa sekurang-

                                             kurangnya sekali setahun.

                                     viii.   Bilik setor tidak boleh digunakan sebagai bilik persediaan

                                             ataupun pembungkusan semula bahan kimia.

                                     ix.    Pengendalian bilik setor mestilah dilakukan oleh pekerja

                                             tertentu sahaja.

                                     x.     Penyimpanan bahan kimia cecair mudah terbakar dalam

                                             kabinet mesti tidak boleh melebihi 227 liter (60 gallon) bagi

                                             cecair dengan takat kilat kurang dari 60°C (140°F) dan

                                             tidak melebihi 454 liter (120 gallon) bagi cecair dengan

                                             takat kilat melebihi 60°C (140°F).

                                     xi.    Pekerja yang menjaga setor bahan kimia 

                                             bertanggungjawab untuk;

                                             ●      Asingkan bahan kimia mengikut keserasian.

                                             ●      Simpan rekod berasingan bagi bahan kimia yang

                                                     mempunyai tarikh luput.

                                             ●      Periksa label secara berkala dan pastikan label tidak

                                                     rosak.

                                     xii.    Bekas untuk mengisi bahan kimia tertumpah perlu 

                                             disediakan dalam setor jika berlaku tumpahan kimia.

                        6.4,3     Penyimpanan Bahan Kimia Di Makmal.

                                     i.      Semua bahan kimia yang disimpan sementara dimakmal

                                             mestilah berlabel dengan baik.

                                     ii.     Bahan kimia perlu disimpan mengikut pengkelasan yang

                                             bersesuaian, seperti asid, bes, bahan pengkakis, bahan

                                             beracun.

                                     iii.    Bahan mudah terbakar perlu disimpan dalam kabinet yang

                                             bersesuaian.

                                     iv.    Jangan simpan bahan kimia di tempat seperti atas meja

                                             amali, dalam bilik wasap, bawah sinki, di tempat tinggi,

                                             tempat sukar dicapai, di atas lantai, dalam sinki atau peti

                                             sejuk bagi bahan mudah terbakar.

                                     v.     Elakkan dedahan langsung tempat penyimpanan bahan

                                             kimia sementara dari cahaya matahari.

                                     vi.    Semua tong gas dalam makmal perlu disimpan secara

                                             menegak dan dirantai.

                                     vii.   Bahan kimia yang tidak diperlukan lagi mesti disimpan

                                             dalam bilik setor ataupun dilupuskan.

                                     viii.   Kabinet penyimpanan semestinya mempunyai 

                                             pengudaraan yang baik.

                                     ix.    Bahan kimia mudah terbakar ataupun bahan kimia yang

                                             boleh meletup mesti disimpan dalam peti sejuk khas yang

                                             bebas percikan api.

                                     x.     Peti sejuk yang digunakan untuk menyimpan bahan kimia

                                             tidak boleh sama sekali digunakan untuk menyimpan

                                             bahan makanan dan minuman, walaupun untuk tujuan

                                             kegunaan makmal.  
              6.5       Tumpahan Kimia

                          6.5,1   Pengenalan

                                     Tumpahan bahan kimia berbahaya bermaksud pembebasan

                                     bahan kimia berbahaya secara tidak terkawal. Bahan kimia yang

                                     tertumpah ini mungkin dalam bentuk gas, cecair ataupun pepejal

                                     dan memerlukan tindakan untuk mengawal punca tumpahan 

                                     ataupun tahap perebakan. Sesuatu bahan kimia dikatakan 

                                     berbahaya jika bahan kimia tersebut mendatangkan kerosakan

                                     kepada fizikal ataupun kesihatan manusia, alam sekitar dan

                                     harta benda seperti:

                                     ●     mudah terbakar, meletup ataupun sangat reaktif

                                     ●     menghasilkan wap ataupun habuk yang berbahaya

                                     ●     karsinogen

                                     ●     pengkakis

                                     ●     beracun

                                     Tumpahan bahan kimia berbahaya memerlukan tindakan

                                     berbeza bergantung pada saiz tumpahan, kebolehbakaran,

                                     kereaktifan, keracunan, laluan kemasukan bahan ke dalam

                                     badan manusia dan juga jangka masa yang diperlukan untuk

                                     mengawal tumpahan. Kebanyakan tumpahan boleh dielak

                                     ataupun dikawal dengan perancangan pengendalian,

                                     pengangkutan dan penyimpanan yang baik.

                                     Kebanyakan kemalangan dalam makmal berlaku semasa bahan

                                     kimia diangkut dari satu tempat ke tempat yang lain ataupun

                                     semasa memindahkan dari satu bekas ke bekas yang lain. Oleh

                                     yang demikian beberapa peraturan keselamatan umum perlu

                                     dipatuhi dan dijadikan amalan berterusan bagi mengelakkan

                                     kejadian tumpahan bahan kimia.

                                     ●     Seorang hanya dibenarkan memindahkan satu botol besar

                                            berisi asid, pelarut ataupun cecair lain, dalam satu-satu

                                            masa jika hanya menggunakan tangan. Botol perlu 

                                            dipegang dengan menggunakan kedua-dua belah tangan,

                                            satu pada leher botol dan satu lagi pada bahagian bawah

                                            botol. Jangan sekali-kali cuba mengangkat botol pelarut

                                            dengan hanya memegang  pada penutupnya sahaja.

                                     ●     Apabila memindahkan bahan kimia dengan menggunakan

                                            troli, pastikan jumlah muatan bersesuaian. Jangan biarkan

                                            botol bersentuhan dengan botol lain. Jangan sekali-kali

                                            memuatkan botol bahan kimia yang tidak serasi di atas

                                            satu troli.

                                     ●     Gunakan tangga atau lif khas untuk memindahkan bahan

                                            kimia.

                                     ●     Gunakan pembawa botol atau baldi khas untuk elakkan

                                            hentakan botol dengan dinding ataupun lantai.

                           6.5,2   Kelas Tumpahan.

                                      i.      Tumpahan kecemasan atau besar.

                                              Tumpahan kimia dianggap tumpahan kecemasan jika;

                                              ●     Menyebabkan kecederaan pada mangsa dan

                                                     perlukan rawatan perubatan.

                                              ●     Menyebabkan kebakaran.

                                              ●     Memerlukan peralatan bantuan pernafasan.

                                              ●     Melibatkan kawasan awam.

                                              ●     Memerlukan pengosongan kawasan ataupun

                                                     bangunan.

                                              ●     Merosakkan bangunan ataupun harta.

                                              ●     Melibatkan raksa dalam kuantiti yang banyak.

                                              ●     Memerlukan usaha pembersihan yang lama.

                                              ●     Melibatkan sebatian yang tidak diketahui.

                                              ●     Memasuki sumber air.

                                      ii.     Tumpahan kecil.

                                              Selain daripada tumpahan kecemasan dikelaskan sebagai

                                              tumpahan kecil.

              6.6       Pengawalan Kebakaran Kimia
                          Kebanyakan pelarut yang digunakan di dalam makmal adalah yang

                          mudah terbakar seperti karbon disulfida, eter, benzena, toluena, 

                          alcohol, etil klorida, metal klorida, pentana, heksana, nitrometana

                          (asetonitril) dan aseton. Sifat fizik, takat kilat dan suhu autonyalaan

                          perlu diketahui bagi menimbangkan bahaya yang mungkin timbul.

                          Misalnya sentuhan dengan permukaan panas akan menyebabkan 

                          karbon disulfida terbakar. Wap eter adalah lebih berat daripada udara

                          dan akan “merayap” di sepanjang permukaan meja kerja, atau 

                          mengalir ke atas lantai, dan mungkin terbakar. Oleh yang demikian

                          beberapa peraturan keselamatan umum perlu dipatuhi dan dijadikan

                          amalan berterusan bagi mengelakkan  atau mengurangkan kebakaran.

                          i.       Hanya tindak balas yang melibatkan pelarut mudah terbakar

                                   berisipadu 500 ml atau kurang, dibenarkan dilakukan di dalam

                                   makmal. Eksperimen yang berukuran lebih besar perlulah

                                   di lakukan di dalam bilik khas. Proses mendapatkan semula

                                   pelarut, mestilah dilakukan di dalam bilik khas.

                          ii.      Penyimpanan pelarut mudah terbakar di dalam makmal mestilah

                                   tidak melebihi 2.5 liter atau satu botol Winchester dan disimpan di

                                   dalam tempat tertutup seperti kabinet khas. Kuantiti yang 

                                   dibenarkan di tempat terbuka, di atas rak atau meja kerja adalah

                                   kurang dari 500 ml. Pemindahan pelarut antara bekas mestilah

                                   dilakukan di dalam kebuk wasap.

iii.      Cecair yang mudah terbakar mestilah tidak dituang dari satu

                                   bekas ke bekas yang lain atau dipanaskan berhampiran dengan

                                   api terbuka.

                          iv.     Di dalam eksperimen yang memerlukan pemanasan, perhatian

                                   khas perlu diberi kepada medium pemanasan, pemilihan medium

                                   pemanasan bergantung kepada suhu yang digunakan. Rujuk buku

                                   panduan.

                          v.      Pelarut bersuhu didih rendah (kurang dari 100°C pada 760mmHg)

                                   sepatutnya dipanasakan di dalam rendaman stim atau air yang

                                   dipanaskan secara elektrik atau mantel elektrik. Pelarut bersuhu

                                   didih tinggi hendaklah dipanaskan di dalam rendaman minyak 

                                   atau pada tekanan rendah di dalam rendaman stim atau air.

                          vi.     Semua sambungan mestilah betul-betul sesuai supaya tiada

                                   kebocoran berlaku.

                          vii.     Wap yang dikeluarkan mestilah dikondensasi secekapnya supaya

                                   tiada yang dapat bebas ke dalam makmal. Jika boleh, setiap

                                   eksperimen haruslah dijalankan di dalam kebuk wasap.

                          viii.    Laraskan pemanasan supaya cecair tidak terkumpul di dalam

                                   kondenser. Jika ini berlaku cecair mungkin disembur keluar dari

                                   radas dan disambar atau terbakar oleh api yang jauh.

                          ix.      Radas kaca yang digunakan untuk memanaskan cecair yang

                                   mudah terbakar perlulah diperiksa dengan teliti seperti kecacatan

                                   yang mungkin wujud seperti keretakan, calar dan ketebalan                                                                                                         

                                   dinding yang tidak sekata.

                          x.      Pemanasan dengan menggunakan api, gas atau alat pemanas

                                   selalunya membawa bahaya kebakaran dari wap mudah terbakar

                                   yang tidak terkondensasi atau keretakan radas kaca.    
Bab 7       KESELAMATAN BIOLOGI
7.1       Pengenalan

Dalam pengendalian makmal biologi adalah penting bekerja mengikut prosedur, teknik dan amalan yang selamat dan standard. Adalah menjadi tanggungjawab pekerja untuk melindungi diri dan orang lain daripada dijangkiti penyakit serta memastikan bahan yang digunakan atau dikaji tidak tersebar ke alam sekitar.

Bagi menjamin keselamatan, peraturan kerja perlu dipatuhi di samping peralatan keselamatan dan makmal yang lengkap serta berfungsi. Oleh yang demikian beberapa peraturan keselamatan umum perlu dipatuhi dan dijadikan amalan berterusan.

7.2       Peraturan Makmal Biohazard

Semua peraturan umum keselamatan makmal hendaklah dipatuhi. Sebagai tambahan peraturan berikut hendaklah diikuti.

i.
Makmal hendaklah sentiasa bersih, kemas dan bebas daripada bahan yang tidak 

            berkaitan dengan kerja.              

ii.
Hanya individu yang telah mengatahui potensi bahaya dan memenuhi keperluan 
untuk masuk dibenarkan masuk ke dalam kawasan kerja makmal.     
iii
Pintu makmal hendaklah sentiasa ditutup semasa kerja sedang berjalan.                        iv
Sarung tangan yang sesuai hendaklah dipakai dalam semua prosedur yang  boleh

            melibatkan sentuhan secara langsung dengan darah, bahan berjangkit atau haiwan

            yang telah dijangkiti.Selepas digunakan sarung tangan hendaklah dibuka secara

            aseptik dan di autoklaf sebelum dilupus. 

v.
Semua prosedur teknikal hendaklah dilakukan dengan cara yang dapat 
meminimumkan pembentukan aerosol.       

vi.
Sarung tangan yang boleh digunakan kembali hendaklah dibasuh semasa masih 

            dipakai. Setelah ditanggalkan hendaklah dibersihkan dan didisinfeksikan sebelum

            diguna semula. 

vii.
Semua bahan spesimen dan kultur yang telah tercemar hendaklah didekontaminasi 

            sebelum dilupus atau dicuci.

ix
Permukaan kerja hendaklah didenkontaminasi setelah selesai bekerja dan setiap kali

            berlaku tumpahan bahan yang berpotensi mendatangkan bahaya.

x.
Semua tumpahan, kemalangan atau pendedahan kepada bahan berjangkit 
hendaklah dilaporkan dengan segera kepada penyelia, pegawai insiden atau 
kakitangan makmal  yang bertugas.

7.3         Pengkelasan Mikroorganisma

Mikroorganisma dikelaskan kepada kumpulan risiko berdasarkan bahaya jangkitan. Pengkelasan kumpulan risiko adalah seperti berikut: 

I
Kumpulan Risiko 1

Mikroorganisma dalam kumpulan ini tidak berisiko atau berisiko rendah terhadap individu dan komuniti. Ia tidak akan menyebabkan penyakit kepada manusia. Contoh mikroorganisma kumpulan ini ialah Bacilis Subtilis dan Escherichia coli (E.coli)

ii
Kumpulan Risko 2

Mikroorganisma dalam kumpulan ini berisiko sederhana terhadap individu atau berisiko rendah terhadap komuniti, haiwan dan sekitaran. Prosedur pencegahan dan rawatan yang berkesan dapat menghalang penyebaran dan mengurangkan jangkitan yang serius. Contoh mikroorganisma kumpulan ini adalah Actinomyces pyogenes, Aspergillus flavus, Human corona virus dan Entamoeba histolytica.

iii
Kumpulan Risiko 3

Mikroorganisma dalam kumpulan ini berisiko tinggi terhadap individu atau berisiko rendah terhadap komuniti. Pada amnya mikroorganisma ini adalah pathogen yang berbahaya kepada manusia dan haiwan tetapi pada kebiasaanya tidak berjangkit secara langsung. Prosedur pencegahan dan rawatan yang berkesan dapat menghalang penyebaran dan mengurangkan jangkitan yang serius. Contoh Bacillus anthracis, Ajellomyces dermatitidis dan yellow fever.

iv
Kumpulan Risiko  4

Mikroorganisma dalam kumpulan ini berisiko tinggi terhadap individu dan komuniti. Ia merupakan pathogen yang amat berbahaya kepada manusia atau haiwan dan boleh berjangkit secara langsung atau tidak langsung. Prosedur pencegahan sangat penting dipatuhi kerana sehingga kini tiada lagi kaedah rawatan yang berkesan bagi mikroorganisma dalam kumpulan ini. Contohnya Ebola virus.

7.4         Pengkelasan Makmal
Makmal biohazad dikelaskan mengikut  kerja yang dijalankan berdasarkan kumpulan risiko

mikroorganisma yang digunakan.

Pengkelasan makmal adakah seperti berikut:

i.        Makmal Asas

          Makmal pengajaran yang menjalankan kerja yang membabitkan mikroorganisma

          Kumpulan Risiko 1.

ii.       Makmal Diagnostik

          Makmal pengajaran, penyelidikan atau kesihatan awam yang menjalankan kerja

          diagnostic yang membabitkan mikroorganisma  Kumpulan Risiko 2.

iii.       Makmal Tertutup

          Makmal penyelidikan khas yang menjalankan kerja diagnostic yang membabitkan

          mikroorganisma Kumpulan Risiko 3.

iv.       Makmal Tertutup Maksimum

           Makmal penyelidikan yang menjalankan kerja yang membabitkan mokroorganisma

           Kumpulan Risiko 4.

Bab 8     KESELAMATAN SINARAN MENGION
8.1    Pengenalan

Dalam pengendalian bahan radiaktif dan sinaran mengion, langkah keselamatan awal ialah mematuhi segala peraturan yang disediakan. DI Malaysia, Lembaga Perlesenan tenaga Atom (Atomic Energy Licensing Board-AELB) ditubuhkan bagi mengawal selia segala aktiviti yang membabitkan penggunaan bahan radioaktif dan sinaran di samping menggubal dan menguatkuasakan segala peraturan berkaitan. Akta ini dikenali sebagai Akta Perlesenan Tenaga Atom 1984 (Akta 304) yang telah dikuatkuasakan pada 1 Febuari 1984.

Langkah awal untuk mengelak sesuatu yang tidaka diingini dari berlaku adalah melalui penyelenggaran peralatan yang teratur dan kemas serta sentiassa beringat di samping kompetn dan mematuhi segala prosedur berkaitan. Sekiranya ditakdirkan berlaku juga kemalangan maka kita mesti bersedia dan berusaha mencari jalan menyelamatkan mangsa.

8.2    Kesan Radiologi Sinaran

Manusia sentiasa terdedah kepada sinaran samada dari punca tabii sinaran sekitaran ataupun buatan. Meskipun manusia memrlukan teknologi sinaran dalam kehidupan seharian seperti dalam perubatan, pertanian dan perindustrian, dedahan berlebihan terhadap sinaran mengion boleh mendatangkan kemudarantan yang bersifat sementara atau kekal. Dua kessan utama sinaran terhadap manusia adalah:

8.2,1    Kesan stokastik

Kesanstokastik bersifat kebarangkalian. Kesan ini tidak mempunyai aras ambang, oleh               itu setiap aras doa dianggap boleh mendatangkan kesan. Kesan ini juga mempunyai masa pendam tertentu sama ada dari beberapa tahun hingga ke generasi berikutnya. Kesan stoksastik ini boleh bersifat somatic iaitu dapat dilihat pada mangsa yang terdedah atau bersifat genetic yang diturunkan kepada generasi berikutnya.

8.2,2    Kesan Deterministik

Berbeza dengan kesan stokastik, kesan deterministic mempunyai satu nilai ambang. Kesan ini akan hanya dihidapi oleh mangsa sekiranya dos yang diterima sama atau melebihi nilai ambang. Kesan deterministic boleh dilihat serta merta atau dalam jangka masa yang singkat dan hanya dideritai oleh mangsa

8.3       Undang-Undang Dan Peraturan

8.3,1     Lesen Pengguna (Licensee) dikehendaki memohon lessen daripada AELB sebelum sesuatu institusi dapat menjalankan sesuatu kerja yang menggunakan bahan nuclear, radioaktif atau radas penyinaran.

Lesen dapat dikelaskan kepada:
	Kelas A
	Mengilang, mendagang, menghasil, memproses, membeli, mempunyai, mengguna, memindah, mengendali, menjual, dan menyimpan bahan radioaktif



	Kelas B
	Seperti A untuk bahan nuclear – bahan bakar dan fabrikasi, uranium, polonium dan torium



	Kelas C
	Seperti A untuk alat penyinaran

Kemudahan sinar X untuk perubatan

Kemudahan sinar X untuk industry



	Kelas D
	Lesen untuk pengangkutan

Bhan radioaktif

Bahan nuclear (termasuk sisa nuclear)



	Kelas E
	Lesen untuk mengeksport atau megimport bahan radioaktif, bahan-bahan nuclear, benda-benda ditetapkan, radas penyinaran atau sisa-siasanya

	Kelas F
	Lesen untuk menempatkan tapak, membina atau mengendalikan sesuatu pepasangan nuclear



	Kelas G
	Rawatan sisa nuclear, termasuk sisa radioaktif dan bahan nuclear



	Kelas H
	Lesen untuk mengawal aktiviti yang tidak dilitupi oleh kelas A-G




KIST mempunyai lessen kelas C

8.3,2     Pemegang lessen mestilah mematuhi undang-undang dan peraturan yang ditetapkan oleh AELB. Sebahagian dari peraturan yang ditetapkan ialah:

i.
Prinsip umum

● Setiap aktiviti yang melibatkan pendedahan sinaran mengion mestilah  dipertimbangkan mengenai keuntungan bersihnya (justifikasi).

● Pendedahan serendah mungkin (ALARA). factor social dan ekonomi perlu diambil kira (pengoptimuman)

● Jumlah dos diterima mestilah tidak melebihi had dos tahunan untuk pekrrja, pelajar, pelatih dan orang awam (had dos)

ii.
Pendedahan Semasa Bekerja

● Seseorang yang berumur kurang dari 18 tahun tidak dibenarkan bekerja di kawasan kawalan ( kawasan yang dos tahunan yang diterima oleh pekerja melebihi 3/10 daripada had dos tahunan.

● Seseorang yang berumur lebih dari 16 tahun mungkin dibenarkan bekerja di kawasan selian (kawasan yang dos tahunan yang diterima oleh pekerja melebihi 1/10 tetapi tidak boleh melebihi 3/10 had dos tahunan)

● Had dos tahunan seluruh tubuh bagi pekerja ialah 50 mSv (5 rem)

iii.
Dedahan kepada orang awam

● Had dos setara untuk orang awam 1 mSv/tahun

● Sekiranya terdedah dalam jangka masa panjang maka usaha mestilah dilakukan agar dos setara berkesan adalah tidak melebihi 1 mSv di atas dedahan sinar latar

iv.
Operasi Perlindungan Sinaran

● Pegawai Perlindungan Sinaran (RPO) bertanggungjawab untuk mengawasi segala aktiviti berkaitan penggunaan bahan radioaktif dan radas penyinaran.

● Tempat kerja hendaklah dikelaskan kepada kawasan bersih, selian atau kawalan dan dilabelkan dengan jelas.

● Pemonitoran kawasan selian dan kawalan dilakukan secara berkala (seperti setiap bulan) untuk menilai aras sinaran luar dan pencemaran radioaktif

● Pemonitoran peribadi perlu dilakukan untuk semua pekerja sinaran menggunakan lencana filem atau dosimeter terpendar haba (TLD)

● Setiap pekerja sinaran dimaklumkan dos dedahan yang diterima

● Pemeriksaan kesihatan perlu dilakukan secara berkala mengikut tempoh yang ditetapkan oleh Akta 304

● Alat pemonitoran sinaran mestilah sentiasa diselenggara, diuji dan ditentukurkan.

● Segala kecurian atau kehilangan bahan radioaktif, bahan nuclear atau radas penyinaran, mestilah dilaporkan kepada RPO dedngan serta-merta. RPO perlu memaklumkan kepada Lembaga Perlesenan Tenaga Atom (AELB) secara lisan dalam masa 24 jam dan secara bertulis dalam masa 48 jam. Laporan lengkap kecurian atau kehilangan hendaklah dihantar kepada AELB dalam masa satu bulan

● Pembuangan sisa radioaktif tidak dibenarkan. Semua sisa mesti dikumpulkan dalam bekas yang ditetapkan. Pelupusan sisa ke Institut Penyelidikan Teknologi Nuklear Malaysia (MINT) diuruskan oleh RPO.

8.3,3
 Kemudahan Perlindungan Sinaran


i.    Kemudahan tetap

                  
Sel berperisai, kota bersarung tangan, kebuk wasap, cermin plumbubm, 
pengalas    meja, blok plumbubm, almari beralas plumbum, setor bahan dan 
sisa radioaktif.

            ii.   Alat untuk kendalian

                  
Penyepit, bekas plumbum, dulang, kertas penyerap, keranjang plumbum, 
keranjang aluminium, tong sampah sisa, papan tanda dan label sinaran.

            iii.   Pakaian perlindungan

                   
Baju makmal radioaktif, apron plumbum, sarung tangan, sarung kasut, kaca 
mata keselamatan, topeng pernafasan dan alat bantuan pernafasan

8.4       Perlaksanaan Kerja Dalam Makmal

            8.4,1        Prosedur Kendalian Dalam Keadaan Biasa

                            i.      Perlu membuat perancangan kerja untuk memastikan dos yang 
diterima  serendah mungkin dan tidak melebihi had.

iii. Setiap kerja mesti dilakukan di atas dulang beralas dan di dalam bilik 
yang ditetapkan.

iv. Peralatan atau bekas kaca perlu dilabelkan dengan jelas dengan 
tanda  amaran radioaktif.

v. Untuk mengurangkan dos dedahan konsep masa, jarak dan perisai 
perlu diamalkan.

vi. Tangan, pakaian, kasut dan kawasan tempat kerja perlu dimonitor    
dengan alat meter tinjau sinaran untuk memastikan tiada pencemaran

                            vi       Baju makmal hendaklah ditinggalkan di tempat yang disediakan

             8.4,2       Kerosakan Radas Sinaran

                             ●   Jangan gunakan radas penyinaran yang rosak.

                             ●   Laporkan kepada penyelia sinaran atau RPO

              8.4,3       Kebakaran

                             ●   RPO hendaklah menasihati dan menyelia pasukan Jabatan BOMBA 
dan Penyelamat ketika memadamkan kebakaran di tempat yang 
terdapat bahan radioaktif.

Bab 9        PENGURUSAN SISA MAKMAL
9.1      Pengenalan

Sisa berbahaya boleh ditakrifkan sebagai buangan kerana sifat, kuantiti dan kepekatannya serta ciri kimia dan fizik boleh mengakibatkan atau menyumbangkan kepada peningkatan penyakit atau maut kepada individu atau populasi yang terdedah kepadanya. Walaubagaimanapun, jika sisa ini dirawat, disimpan atau dilupuskan dengan sempurna, risiko ini dapat dikurangkan. Sisa berbahaya ini boleh berupa pepejal, cecair atau gas.

9.2      Pengurusan Buangan Berjadual

Peraturan-peraturan Kualiti Alam Sekeliling (Buangan Terjadual), 1989. menetapkan sisa bahan kimia adalah termasuk dalam kategori buangan terjadual. Buangan terjadual hanya boleh dirawat dan dilupuskan di pusat pelupusan sisa bersepadu di Bukit Nenas, Negeri Sembilan

9.2,1    Sumber sisa kimia

            Bahan kimia yang perlu dilupuskan terdiri daripada:

              i.     Bahan kimia yang tertumpah

              ii.    Bahan kimia yang tidak berlabel atau yang telah tamat tempoh digunakan

              iii.   Bahan yang menghasilkan sisa yang reaktif dan beracun hasil tindak balas 


kimia

              iv.   Sisa bahan kimia cecair

              v.    Sisa bahan kimia pepejal

              vi.   Tumpahan minyak

9.2,2    Pengasingan dan Pengumpulan Sisa.

Pelupusan sisa kimia bermula dengan pengasingan dan pengumpulannya. Langkah ini bermula di peringkat makmal. Pengasingan sisa kimia juga membantu mengelakkan berlakunya perkara yang tidak diingini seperti letupan atau kebakaran ketika kerja pelupusan dilakukan. Sisa kimia yang diisi di dalam botol khas berlabel hendaklah disimpan di tempat yang selamat di dalam makmal masing-masing atau tempat penyimpanan sisa yang telah dikenalpasti sehingga langkah pelupusan dijalankan. Sisa kimia perlu dielakkan daripada terdedah kepada haba atau api.

 9.2.3     Bekas sisa

i.     Sebarang sisa hendaklah dikumpulkan dalam bekas bersesuaian dan dilabelkan            selengkapnya.
ii.    Sebaik-baiknya sisa hendaklah dikumpulkan di dalam bekas asal ataupun di dalam bekas lain yang telah dikenalpasti sebagai bekas primer yang boleh terdiri daripada:

                 ●  tin keluli

                 ●  botol plastic

                 ●  Botol kaca

                 ●  Botol bersalut plastic

                 ●  Beg plastic

i.    Bekas sisa mestilah dalam keadaan baik semasa digunakan dan mesti diperiksa    setiap minggu untuk memastikan tiada kebocoran atau tindak balas antara bekas dan  sisa.

              ii.   Saiz bekas kaca sebaik-baiknya kurang dari 4 liter dan bekas dan sisa.

 Saiz bekas kaca sebaikbaiknya kurang ddari 4 liter dan elakkan pengisian penuh

  iii.  Jika beg plastic digunakan sebagai bekas sisa primer, beg plastic mestilah dimasukkan ke dalam bekas lain seperti bekas kaca ataupun logsm untuk tujuan penyimpanan

 iv.  Perlabelan pada bekas sisa mesti menggunakan nama penuh sisa. Elakkan penggunaan formula kimia, symbol kimia ataupun persamaan

9.2,4     Pengkelasan sisa

Bekas yang mengandungi buangan terjadual mestilah dilabel dengan jelas mengikut pengkelasan yang telah ditetapkan oleh Pusat Pelupusan Sisa Bersepadu. Pengkelasan dibuat berdasarkan rawatan yang akan dijalankan terhadap sisa tersebut sebelum ianya dilupuskan.


i.  Kelas A : Sisa minyak mineral – Contoh sisa yang mengandungi minyak                         


   pelincir, minyak hidraulik dan minyak tercemar.


ii.      Kelas B  :   Sisa organic mengandungi halogen dan sulfur – seperti

                                       klorofom. 

    
iii.     Kelas C  :   Sisa pelarut tanpa halogen/sulfur – seperti aseton, methanol,



    etanol, benzene, turpentine dan xilena.


iv.     Kelas H  :   Sisa organic tanpa halogen/sulfur – seperti gam dan fenol.

            v.     Kelas K   :   Sisa mengandungi raksa.

            vi.    Kelas T   :   Sisa racun perosak.

            vii.   Kelas  X  :   Sisa tak organik – seperti asid, alkali, garam inorganic, kromat

                                       dan sianida.

            viii.   Kelas Z   :   Sisa bercampur – seperti sisa asbestos dan enapan mineral.

9.2,5    Pelupusan Sisa

            Sisa yang telah diasingkan mengikut kela perlu dikumpulkan di tempat yang 
Dikhaskan pada hari pelupusan. Sisa tersebut akan dimasukkan ke dalam tong yang 
Berlabel untuk dilupuskan ke pusat pelupusan sisa bersepadu di Bukit Nanas, Negeri 
Sembilan di bawah selian Pegawai Sains.

9.3      Pengurusan Sisa Radioaktif
            9.3,1   Berdasarkan Akta 304 sisa radioaktif adalah: 

                       i.      Bahan atau benda jika ianya bukan sisa, ia bahan radioaktif.

                       ii.     Bahan atau benda yang tercemar semasa mengguna, menghasil dan 

                               menyimpan bahan radioaktif.

                       iii.    Bahan atau benda yang tercemar melalui sentuhan dengan atau

                               berhampiran dengan sisa lain yang bererti (i).

          9.3,2    Sisa radioaktif hendaklah dilupuskan mengikut peraturan yang ditentukan.

                       Pelipusan sisa radioaktif dijalankan di Institut Penyelidikan Teknologi

                       Nuklear Malaysia (MINT). RPO perlu mendapatkan kelulusan dari Lembaga

                       Perlesenan Tenaga Atom (AELB) bagi menjalankan pelupusan sisa rarioaktif.

            9.3,3   Di dalam pengurusan sisa radioaktif beberapa perkara perlu diambil 




perhatian;

                       i.      Meminimumkan pembuangan sisa bahan radioaktif ke sekitaran.

                       ii.     Meminimumkan isipadu sisa akhir yang seterusnya akan dapat 

                               mengurangkan perbelanjaan, penyimpanan, pengangkutan dan 




       pelupusan.

                       iii.    Menukar sisa kepada bentuk yang lebih mudah untuk penyimpanan,

                               pengangkutan dan pelupusan.

                       iv.    Mengasingkan sisa berdasarkan sifat kimia dan fizikal seperti boleh 

                               terbakar, boleh dimampat atau mengkakis.

                       v.     Sisa Pepejal

                               a.    Mestilah dimasukkan ke dalam bekas yang sesuai.

                               b.    Diasingkan mengikut:

                                      ●     Sisa boleh bakar (kertas, plastik)

                                      ●     Sisa tak boleh bakar (kaca, logam)

                                      ●     Semua sisa yang tajam (jarum, picagari)

                       vi.    Sisa Cecair

                               a.    Simpan dalam botol berlabel tanda radioaktif.

                               b.    Maklumat berikut mestilah ditampalkan pada bekas dengan jelas:

                                      ●     Nama Pusat/Program

                                      ●     Jenis pelarut

                                      ●     Bahan kimia toksik

                                      ●     Jenis radionuklid

                                      ●     Setengah hayat

                                      ●     Anggaran keaktifan maksimum

                                      ●     Tarikh sisa dihasilkan

                               c.    Botol mesti disimpan di tempat khas.

9.4       Pengurusan Sisa Biologi

            Sisa biologi merangkumi bahan buangan biologi yang boleh menimbulkan 

kemudaratan atau hazad biologi. Bahan biologi ini termasuklah bahan kumuhan, tisu, 

bangkai dan patogen. Setiap mikroorganisma di dalam makmal mesti dianggap 

berpotensi menjadi patogen dan dengan demikian mesti diperlakukan seperti bahan 

biohazard. Prosedur pelupusan sisa biologi tidak hanya terhad kepada bahan biologi 

tetapi merangkumi bahan pembawanya seperti besi keluli, bekas plastik dan kaca. 

Oleh itu tindakan pelupusan sisa biologi haruslah mengambilkira jenis pembawanya.
            9.4,1   Pengasingan dan Pengumpulan Sisa Biologi.
                       Pengasingan dan pengumpulan sisa biologi dibuat dengan mengambilkira

                       jenis sisa. Jenis sisa terbahagi kepada:

                       i.      Sisa Biologi Tunggal

                               Sisa jenis ini tidak mengandungi masalah lain (seperti bahan radioaktif

                               atau bahan kimia) kecuali masalah biohazard sahaja. Sisa begini 




       hendaklah diasing dan dibungkus di dalam beg plastik autoklaf. Sisa 




       benda tajam seperti kaca dan jarum hendaklah dimasukkan ke dalam 




       bekas besi keluli atau tin sebelum dibakar atau dinyahaktifkan.

                       ii.     Sisa Biologi Bercampur dengan Bahan Radioaktif

                               Sisa jenis ini mesti diasingkan daripaa sisa biologi tunggal kerana sisa

                               ini juga menimbulkan bahaya sinaran. Sisa biologi yang mengandungi 

                               radionuklid dengan setengah hayat pendek (beberapa minit – hari)

                               hendaklah disimpan di dalam keadaan yang tidak meningkatkan bahaya

                               biologinya (misalnya pembekuan) di tempat yang mempunyai perisai

                               sinaran yang mencukupi. Penyimpanan ini hendaklah dilakukan di dalam

                               makmal masing-masing sehingga keradioaktifannya mencapai aras latar

                               belakang. Sisa yang mengandungi radionuklid berhayat panjang (lebih

                               daripada 100 hari) hendaklah disimpan di tempat dan keadaan yang 





sama seperti radionuklid berhayat pendek sebelum dilupuskan oleh 





Institut Teknologi Penyelidikan Nuklear Malaysia (MINT).

                       iii.    Sisa Biologi Bercampur Formalin

                               Formalin biasanya digunakan sebagai pengawet sampel biologi. 





Formalin boleh diasingkan daripada sisa biologi supaya ia boleh 





dilupuskan secara berasingan.

            9.4,2   Kaedah Pelupusan Sisa Biologi

                       Pelupusan sisa biologi di KIST dilakukan dengan cara;

                       i.      Autoklaf 

                               Kaedah autoklaf digunakan ke atas sisa biologi dan bekas untuk

                               menyahaktifkan sebarang pathogen. Sisa yang diautoklaf boleh 





dibungkus dalam beg plastik khas. Proses autoklaf hendaklah dibuat 





mengikut prosedur yang ditetapkan. Sisa yang telah diautoklaf dengan 





sempurna boleh dibuang sebagai sampah biasa setelah tanda Biohazad 





ditanggalkan.

            9.4,3   Pengasingan Sisa

                       Sisa biologi berjangkit hendaklah dipisahkan mengikut kategori berikut:

                       i.      Bahan tajam seperti jarum hipodemik, skalpel, pisau dan pecahan kaca.

                       ii.     Bahan tercemar untuk autoklaf dan dikitar semula.

                       iii.    Bahan tercemar untuk dilupus.

                       iv.    Sisa anatomi.

9.4,4   Pembungkusan

                       Bekas pembungkus sisa biologi berjangkit yang sesuai perlu digunakan untuk

                       melindungi pensyarah, pelajar, pekerja dan orang ramai daripada kecederaan

                       atau jangkitan penyakit akibat bersentuhan dengan sisa. Jenis bekas 

                       pembungkus yang sesuai adalah;

                       i.      Beg plastik.

                               Beg plastik hanya boleh digunakan sebagai bekas utama untuk sisa 





kering dan tidak tajam. Bekas plastik juga dapat dijadikan lapisan 





pelindung  sebagai bekas sekunder. Beg plastik mesti tahan koyak dan 





kalis bocor, dapat menahan sisa semasa kendalian, pengangkutan dan 





perawatan.

                       ii.     Beg polivinil klorida (PVC).

                               Beg PVC berwarna merah atau oren diterima sebagai warna untuk 





bekas yang mengandungi bahan biohazard tetapi beg ini tidak boleh 





digunakan untuk pelupusan secara penunuan.

                       iii.    Bekas logam, plastik keras, kotak kertas gentian (fibreboard) dan kaca.

                               Umumnya bekas logam, plastik keras, kotak kertas gentian (fibreboard)

                               dan kaca sesuai untuk sisa biologi berjangkit. Bekas kaca hanya sesuai

                               jika dapat dilindungi daripada pecah. Bekas unutk menyimpan sisa tajam

                               mesti mempunyai dinding yang tidak boleh tembus. Bekas diisi tiga per

                               empat (3/4) penuh. Bahan tajam hendaklah dimasukkan langsung ke 





dalam bekas tanpa memisahkan jarum dari picagari atau mengenakan 





penutup jarum. Sisa biologi jenis cecair hendaklah diletakkan di dalam 





bekas yang kalis bocor. Untuk mengelakkan tumpahan, kuantiti sisa 





hendaklah dihadkan dan diletakkan di dalam bekas sekunder yang kalis 





bocor. Bahan penyerap boleh digunakan di sekeliling bekas primer.

            9.4,5   Label dan Tanda

                       Bekas yang mengandungi sisa biologi berjangkit perlu berlabel menggunakan

                       kod warna, simbol atau ungkapan:

                       i.      Warna merah, oren atau merah-oren adalah warna untuk sisa biologi

                               berjangkit atau biohazad.

                       ii.     Simbol biohazad antarabangsa digunakan untuk pengenalan bekas sisa

                               biologi berjangkit.

                       iii.     Ungkapan yang digunakan adalah: sisa biologi berjangkit (infectious

                                waste), biohazad (biohazard), sisa biohazad (biohazardous waste),

                               sisa tercemar (contaminated waste).

            9.4,6   Penyimpanan Sisa

                       Sisa berjangkit perlu dimusnahkan secepat mungkin. Jika perlu disimpan

                       elakkan sebarang pendedahan dan peningkatan jumlah organisma. 

                       Bilik penyimpanan mesti selamat dan berlabel biohazad. Hanya pekerja 

                       berkelayakan dibenarkan menyelenggara sisa berjangkit.

                       Sisa yang disimpan hendaklah dibungkus dengan betul. Label pada bekas

                       hendaklah jelas menyatakan jenis sisa, tarikh dihasilkan dan rawatan yang

                       diperlukan. Pergerakan keluar masuk sisa dari tempat penyimpanan perlu

                       direkod.

            9.4,7   Kaedah Rawatan

                       Sisa biologi berjangkit perlu dirawat untuk menjadikan ianya tidak berjangkit.

                       Pada amnya terdapat dua kaedah perawatan sisa biologi berjangkit iaitu,

                       penunuan dan pensterilan wap. Kaedah lain yang boleh dugunakan adalah

                       seperti sinar gama, mikrogelombang, etilena dioksida dan pemanasan kering.

                       i.       Pensterilan wap dilakukan menggunakan wap bertekanan pada suhu

                                121 - 132°C untuk membunuh patogen tanpa merosakkan sisa.

                       ii.      Penunuan adalah merupakan kaedah yang patut dipilih untuk pelupusan

                                terakhir. Penunuan sisa tercemar hendaklah dijalankan mengikut 

                                peraturan kesihatan awam dan diluluskan oleh Jabatan Alam Sekitar.

9.5      Pengurusan Botol Kosong Atau Radas Kaca

           Pengurusan botol kosong (kaca atau plastik) dan radas kaca makmal perlu bagi 

           mengelakkan bahaya yang timbul dari kandungan asal bekas. Semua botol kosong

           dan radas kaca yang hendak dilupuskan TIDAK BOLEH mengandungi sebarang

           bahan kimia berbahaya. Botol yang mengandungi bahan kimia berbahaya hendaklah

           dibersihkan dengan menyahaktif, menyahtoksik atau meneutralkan kandungannya

           terlebih dahulu. Semua botol dan radas kaca yang sudah dibersihkan dikumpulkan

           di dalam makmal masing-masing sehingga tarikh pelupusan.

